ЗАДАНИЯ

I тура дистанционной олимпиады по Башкирскому языку

для учащихся  9 -11 классов
1. Беренсе башҡорт алфавиты ҡайһы ғалимдың эшмәкәрлеге менән бәйле?
1) Н.К. Дмитриев

2) Ж.Ғ. Кейекбаев

3) М.С. Ҡулаев

4) Ә.И. Харисов
2. Дөрөҫ әйтелеш нормаларына ярашлы бирелгән вариантты билдәләгеҙ:
әкиәт – [әкиәт]
             [әкйәт]
             [әкийәт]
             [әкейәт]
3. Ниндәй һүҙҙең әйтелеше дөрөҫ бирелгән?
1) олоғайыу [олғайыу]

2) сәйерерәк [сәйерерәк]

3) ҡыйыныраҡ [ҡыйыныраҡ]

4) бейегерәк [бейегерәк]
4. Әйтелеше дөрөҫ бирелмәгән һүҙҙе билдәләгеҙ:
1) көнбағыш [ҡомбағыш]

2) матурыраҡ [матурраҡ]

3) күбәләк [күбәләк]

4) бөҙрә [бөҙөрә]

5. Ниндәй һүҙҙең мәғәнәһе дөрөҫ билдәләнмәгән?
1) Консультация – белгестең ниндәйҙер мәсьәлә буйынса биргән кәңәше.

2) Конфискация – шәхси милектең көслөк менән дәүләт файҙаһына түләүһеҙ алыныуы.

3) Корррупция – вазифалы кешеләрҙең һәм йәмәғәт эшмәкәрҙәренең һатылыусанлығы.

4) Консерватория – астрономияның бер бүлеге.

6. Ниндәй һүҙҙең мәғәнәһе дөрөҫ билдәләнмәгән?
         1) Хазина – тупланған, табылған байлыҡ

2) Хәҡиҡәт – дөрөҫлөк, ғәҙеллек

3) Энәлек – ылыҫлы ағастың бер төрө

4) Сәйәхәт – ерҙәр, илдәр, донъялар гиҙеп йөрөү

7. Һөйләмдең хәлен табып, уның төрөн билдәләгеҙ.
Ҡоро сығыу уйы менән һыуға сумыусылар бар  (Әйтем).

8. Ялғауҙарҙың дөрөҫ варианттарын табып, тейешле урындарына ҡуйып яҙығыҙ.
Компьютер (-да/-дә, -ым/-ем), ноутбук (-да/-дә, -ым/-ем, -ғы/-ге), номер (-ды/-де, -ҙар/-ҙәр, -ым/-ем), урман (-ҙың/-ҙең, -да/-дә, -лар/-ләр, -ғы/-ге).
9. Мәғәнәһенә ҡарап терминдарҙы билдәләгеҙ:
…………..- туған телдең һәр төрлө үҙенсәлектәрен икенсе бер телгә күсереү күренеше
………….- иренләшкән өндәрҙең һүҙ тамырында, шулай уҡ һүҙҙең аффикстарында эҙмә-эҙ һаҡланыуы
………….- мәғәнәһен көсәйтеү өсөн башҡа һөйләм киҫәктәренән интонация менән айырып әйтелгән аныҡлаусылар
………..- билдәле шарттарҙа һәм стандарт контекстарҙа ҡулланылған әҙер формалар, әйтемдәр
………..- һөйләм эсендә бер үк тамырҙан килгән һүҙҙәрҙең ҡабатланып әйтелеүе 
10. Текстағы һөйләмдәрҙең бәйләнеү юлын асыҡлап яҙығыҙ:
Түҙемһеҙлек менән көткән көн килеп етте. Умырзая сәскәһен күҙәтергә экскурсияға киттек. Бына беҙ тау битләүендә. Һауа саф, тын алыуы еңел. Ниндәй рәхәт! Юғарыла, зәңгәр күктә һабан турғайы сырлай. Ҡояштың йылы нурҙары һылыу умырзаяларҙың йөҙҙәрен иркәләй.

11. Бирелгән һүҙҙәргә  фонетик анализ эшләгеҙ:
бейеү, көнбағыш, әҙәбиәт

12.  Бирелгән һүҙҙәргә төбәү килеш ялғауын өҫтәп яҙығыҙ:
 секретарь, сентябрь, диск, Кузбасс, тушь, повесть
13.  Ҡушма һөйләмдең төрөн билдәләгеҙ:
Йылдар үтә, кешеләр ҙә, ағастар ҙа ҡартая, ләкин батырҙар мәңге йәш булып ҡала.
1) ҡатнаш ҡушма һөйләм

2) тиң булмаған күп эйәрсәнле ҡушма һөйләм

3) теркәүесле теҙмә ҡушма һөйләм

4) эйәртеүле ҡушма һөйләм

14. Дуҫығыҙға ҡыҫҡаса характеристика яҙығыҙ.

15. Тәҡдим ителгән текстың ниндәй стилгә ҡарауын билдәләгеҙ:
Урал – тәбиғәте ғәжәйеп хозур, йәнлектәргә, ҡош-ҡортҡа, ҡаҙылма байлыҡтарға ифрат бай илаһи ер.

Урал – Европа менән Азия сиктәрендә ятҡан, Кар диңгеҙенән Ҡаҙағстан ерҙәренә тиклем 2000 саҡрымға еткән тауҙар иле.

Уның иң бейек тауҙары – Ямантау, Оло Ирәмәл, Кесе Ирәмәл. Армыт-армыт йәмле Урал тауҙарына, Ирәмәл буйҙарына таң ҡалмаған кеше юҡ.    
16.  Бирелгән һөйләм ҡайһы схемаға тура килә?
Ҡапҡа шығырлаған һайын, Ғәтифә апайҙың йөрәге дөпөлдәп тибә башлай (Ш. Янбаев).
1)  [баш.һ.], [баш.һ.]

2) (сәбәп һ.), [баш һ.]

3) (ваҡыт һ.), [баш һ.]

4) (эйә һ.), [баш һ.]
17. Һөйләмдең төрөн билдәләгеҙ:
Ҡыҙ бөтәһен дә әбей ҡушҡанса эшләй.   

18.      Һөйләмдең төрөн билдәләгеҙ:
Ҡысҡырҙым – ишетмәнең.
19. Башҡорт телендә      китаптар тәү башлап ҡасан сыға башлай?            
1) 1919-1923 йылдарҙа

2) 1900-1905 йылдарҙа

3) 1912-1914 йылдарҙа

4) 1918-1920 йылдарҙа

20.  Башҡорт телендә ниндәй диалекттар бар? Күренекле башҡорт диалектологтарын атағыҙ.
